
LDTHbo

I

S.T.

K2

Thomas Aquinas, Summa Theologiae ([ #fi %% K 4= ]), ed. Paulinae,
Torino, 1988.

De Perf. Vitae Spirit. Thomas Aquinas, De Perfectione Vitae Spiritualis ([Z141E D554

2SWT]), ed. Spiazzi, R. M., Trion-Roma:Marietti, 1954.

1k % AR2005 fieRE [M<A -T2 4 FADOANBEm—ME LTOANMOBBME -],
AR A

1k % A&2008 fEAaARE [HFAFEEELRE - MR - 727 4 F 2O FEMRGEIIZE -],
IETE 3

(1) S.T LI q.108, a.1, ad 2. Ille ergo libere aliquid agit qui ex seipso agit. Quod autem homo

(5)

agit ex habitu suae naturae convenienti, ex seipso agit: quia habitus inclinat in modum
naturae. Si vero habitus esset naturae repugnans, homo non ageret secundum quod est
ipse, sed secundum aliquam corruptionem sibi supervenientem.

S.T. I-11, q.50, a.b, c. omnis potentia quae diversimode potest ordinari ad agendum,
indiget habitu quo bene disponatur ad suum actum. Voluntas autem, cum sit potentia
rationalis, diversimode potest ad agendum ordinari. Et ideo oportet in voluntate aliquem
habitum ponere, quo bene disponatur ad suum actum.

S.T. 1-11, q.54, a.3, c. habitus specie distinguuntur non solum secundum obiecta et
principia activa, sed etiam in ordine ad naturam. Quod quidem contingit dupliciter. Uno
modo, secundum convenientiam ad naturam, vel etiam secundum disconvenientiam
ab ipsa. Et hoc modo distinguuntur specie habitus bonus et malus; nam habitus bonus
dicitur qui disponit ad actum convenientem naturae agentis; habitus autem malus
dicitur qui disponit ad actum non convenientem naturae. Sicut actus virtutum naturae
humanae conveniunt, eo quod sunt secundum rationem: actus vero vitiorum, cum sint
contra rationem, a natura humana discordant. Et sic manifestum est quod secundum
differentiam boni et mali, habitus specie distinguuntur.

S.T 11, q.54, a.3, c. Alio modo secundum naturam habitus distinguuntur, ex eo quod
habitus unus disponit ad actum convenientem naturae inferiori; alius autem habitus
disponit ad actum convenientem naturae superiori. Et sic virtus humana, quae disponit
ad actum convenientem naturae humanae, distinguitur a divina virtute vel heroica, quae
disponit ad actum convenientem cuidam superiori naturae.

S.T 1, .93, a4, ¢. cum homo secundum intellectualem naturam ad imaginem Dei esse

dicatur, secundum hoc est maxime ad imaginem Dei, secundum quod intellectualis
natura Deum maxime imitari potest. Imitatur autem intellectualis natura maxime Deum
quantum ad hoc, quod Deus seipsum intelligit et amat. Unde imago Dei tripliciter potest
considerari in homine. Uno quidem modo, secundum quod homo habet aptitudinem
naturalem ad intelligendum et amandum Deum: et haec aptitudo consistit in ipsa natura
mentis, quae est communis omnibus hominibus. Alio modo, secundum quod homo
actu vel habitu Deum cognoscit et amat, sed tamen imperfecte: et haec est imago per
conformitatem gratiae. Tertio modo, secundum quod homo Deum actu cognoscit et
amat perfecte: et sic attenditur imago secundum similitudinem gloriae. Unde super illud
Psalm.4]7], Signatum est super nos lumen vultus tui, Domine, Glossa distinguit triplicem
imaginem: scilicet creationis, recreationis et similitudinis. —Prima ergo imago invenitur
in omnibus hominibus; secunda in iustis tantum; tertia vero solum in beatis. fk % K
2005, p4lZM,

S.T. I-11, .51, a.2, c. Invenitur autem aliquod agens in quo est principium activum et
passivum sui actus: sicut patet in actibus humanis.... Unde ex talibus actibus possunt in
agentibus aliqui habitus causari, non quidem quantum ad primum activum principium,
sed quantum ad principium actus quod movet motum. Nam omne quod patitur et
movetur ab alio, disponitur per actum agentis: unde ex multiplicatis actibus generatur
quaedam qualitas in potentia passiva et mota, quae nominatur habitus.

S.T. 111, .58, a.3, c. virtus humana est quidam habitus perficiens hominem ad bene
operandum. Principium autem humanorum actuum in homine non est nisi duplex,
scilicet intellectus sive ratio, et appetitus: haec enim sunt duo moventia in homine,
ut dicitur in III de Anima. Unde omnis virtus humana oportet quod sit perfectiva
alicuius istorum principiorum. Si quidem igitur sit perfectiva intellectus speculativi
vel practici ad bonum hominis actum, erit virtus intellectualis: si autem sit perfectiva
appetitivae partis, erit virtus moralis. Unde relinquitur quod omnis virtus humana vel
est intellectualis vel moralis.

S.T. 1-11, q.1, a.1, ¢. Est autem homo dominus suorum actuum per rationem et
voluntatem: unde et liberum arbitrium esse dicitur facultas voluntatis et rationis. Illae
ergo actiones proprie humanae dicuntur, quae ex voluntate deliberata procedunt.

S.T. I-11, q.62, a.1, c. per virtutem perficitur homo ad actus quibus in beatitudinem
ordinatur, ut supradictis patet. Est autem duplex hominis beatitudo sive felicitas, ut
supra dictum est. Una quidem proportionata humana naturae, ad quam scilicet homo
pervenire potest per principia suae naturae. Alia autem est beatitudo naturam hominis
excedens, ad quam homo sola divina virtute pervenire potest, secundum quandam
divinitatis participationem; secundum quod dicitur II Petr1[4]: quod per Christum facti
sumus consortes divinae naturae. Et quia huiusmodi beatitudo proportionem humanae

naturae excedit, principia naturalia hominis, ex quibus procedit ad bene agendum

secundum suam proportionem, non sufficiunt ad ordinandum hominem in beatitudinem
praedictam. Unde oportet quod superaddantur homini divinitus aliqua principia, per
quae ita ordinetur ad beatitudinem supernaturalem, sicut per principia naturalia
ordinatur ad finem connaturalem, non tamen absque adiutorio divino. Et huiusmodi
principia virtutes dicuntur theologicae: tum quia habent Deum pro obiecto, inquantum
per eas recte ordinamur in Deum; tum quia a solo Deo nobis infunduntur; tum quia sola
divina revelatione, in sacra Scriptura, huiusmodi virtutes traduntur.

S.T. 111, q.13, a.6, c. Solum autem perfectum bonum, quod est beatitudo, non potest
ratio apprehendere sub ratione mali, aut alicuius defectus. Et ideo ex necessitate
beatitudinem homo vult, nec potest velle non esse beatus, aut miser. Electio autem, cum
non sit de fine, sed de his quae sunt ad finem, ut iam dictum est (q.13,a.3) ; non est
perfecti boni, quod est beatitudo, sed aliorum particularium bonorum. Et ideo homo non
ex necessitate, sed libere eligit.

S.T. 1, q.103, a.b, ad 3. creatura rationalis gubernat seipsam per intellectum et
voluntatem, quorum utrumgque indiget regi et perfici ab intellectu et voluntate Dei. Et
ideo supra gubernationem qua creatura rationalis gubernat seipsam tanquam domina
sul actus, indiget gubernari a Deo.

De Perf. Vitae Spirit. ¢.13, n.634. In praedicta autem communitate qua omnes homines in
beatitudinis fine conveniunt, unusquisque homo ut pars quaedam consideratur: bonum
autem commune totius est ipse Deus, in quo omnium beatitudo consistit. Sic igitur
secundum rectam rationem et naturae instinctum unusquisque se ipsum in Deum
ordinat, sicut pars ordinatur ad bonum totius: quod quidem per caritatem perficitur,
quia homo se ipsum propter Deum amat.

S.T. II-11, q.58, a.5, c. Manifestum est autem quod omnes qui sub communitate aliqua

continentur comparantur ad communitatem sicut partes ad totum.

